
1. HUJJAT VERSIYALARI 

Versiya Sana  Mas’ul bo‘linma Izohlar 

1.0 10.06.2025 Axborot texnologiyalari 

xavfsizligi bo‘limi 

Hujjatning birinchi versiyasi (o’z kuchini yo’qotgan) 

2.0  Axborot texnologiyalari 

xavfsizligi bo‘limi 

Hujjatning ikkinchi versiyasi (amaldagi hujjat) 

 

2. ATAMALAR VA QISQARTMALAR 

Atama Ma’nosi 

Axborot  manbasi va taqdim etilish shaklidan qat’i nazar, shaxslar, predmetlar, faktlar, hodisalar, 

voqealar va jarayonlar to‘g‘risidagi ma’lumotlar. 

Axborot xavfsizligi axborot va axborot tizimlarini ruxsatsiz kirish, foydalanish, oshkor qilish, o‘zgartirish, 

yaxlitligini buzish, yo‘q qilish yoki boshqa tahdidlardan himoya qilishga qaratilgan chora-

tadbirlar majmui. Axborot xavfsizligining asosiy maqsadi — axborotning maxfiyligi, 

yaxlitligi va foydalanish imkoniyatini ta’minlash. 

Axborot tizimi  qaror qabul qilishni qo‘llab-quvvatlash, muvofiqlashtirish, nazorat qilish va axborotni 

vizuallashtirish maqsadida axborotni yig‘ish, saqlash, qayta ishlash, tahlil qilish va tarqatish 

uchun mo‘ljallangan o‘zaro bog‘liq komponentlar majmui bo‘lib, unga apparat vositalari 

(hardware), dasturiy ta’minot (software), ma’lumotlar bazalari, telekommunikatsiya 

tizimlari, tartib-taomillar va inson resurslari kiradi. 

Axborot 

texnologiyalari 

axborotni yig‘ish, saqlash, qayta ishlash, uzatish va undan foydalanishga qaratilgan 

jarayonlar, usullar va vositalar majmui. Ushbu texnologiyalar ma’lumotlarni boshqarish va 

qayta ishlash, aloqa ta’minoti hamda qaror qabul qilishni qo‘llab-quvvatlash uchun 

kompyuterlar, dasturiy ta’minot, tarmoq infratuzilmalari va boshqa raqamli qurilmalardan 

foydalanishni o‘z ichiga oladi. 

Maxfiy axborot  foydalanish huquqi qonunchilikka muvofiq cheklangan axborot. 

Operator  «Rubicon Wireless Communication» AJ 

Foydalanuvchi  Foydalanuvchining Operator Saytidan foydalanayotgan, shu jumladan, Saytga kiradigan, 

unda joylashtirilgan axborotni ko‘rib chiqadigan va uning funksional imkoniyatlaridan 

foydalanadigan jismoniy shaxs. 

Doimiy cookie-

fayllar 

Foydalanuvchining qurilmasida belgilangan muddat davomida, shu jumladan seans 

yakunlanganidan keyin ham saqlanadigan hamda belgilangan muddat tugagach yoki 

Foydalanuvchining tashabbusiga ko‘ra, brauzer yoki qurilma sozlamalari orqali undan oldin 

o‘chiriladigan cookie-fayllar. 

Shaxsga doir 

ma’lumotlar 

elektron, qog‘oz va (yoki) boshqa moddiy tashuvchida qayd etilgan, muayyan jismoniy 

shaxsga taalluqli yoki uni identifikatsiya qilish imkonini beruvchi axborot. 

Seans cookie-

fayllari 

Foydalanuvchining qurilmasida Saytdan foydalanishning faqat bir seansi davomida 

saqlanadigan va, odatda, Foydalanuvchi tomonidan veb-brauzer yopilgandan so‘ng 

avtomatik ravishda o‘chiriladigan cookie-fayllar. 

Axborot 

xavfsizligiga tahdid 

axborot xavfsizligining buzilishiga olib kelishi mumkin bo‘lgan yoki amalda mavjud 

bo‘lgan xavfni yuzaga keltiruvchi shart-sharoitlar va omillar majmui. 

Operator Sayti 
xizmatlar ko‘rsatish, Operator faoliyati va yangiliklari haqida axborot berish hamda 

Abonentlar bilan o‘zaro aloqani amalga oshirish uchun foydalaniladigan rasmiy veb-resurs. 

Сookie-fayllar 

 Operatorning Saytiga tashrif buyurilganda Foydalanuvchining kompyuteri yoki mobil 

qurilmasiga yuklanadigan kichik hajmdagi matnli fayllar bo‘lib, ular Foydalanuvchining 

afzalliklarini saqlash orqali Saytning ishlashini yaxshilash va undan foydalanish qulayligini 

oshirishga xizmat qiladi. 

3. HUJJATNING MAQSADI 

Mazkur Cookie-fayllardan foydalanish siyosati https://www.perfectum.uz/ manzilida joylashgan 

Saytda hamda «Rubicon Wireless Communication» AJning https://lk.perfectum.uz/ manzilida 

joylashgan foydalanuvchining shaxsiy kabinetida cookie-fayllar va shunga o‘xshash 

texnologiyalardan foydalanish tartibini belgilaydi (keyingi o‘rinlarda — «Operator»). 

4. QO‘LLANILISH DOIRASI 

Mazkur Siyosat https://www.perfectum.uz/ manzilida joylashgan Sayt va https://lk.perfectum.uz/ 

manzilida joylashgan foydalanuvchining shaxsiy kabinetidan foydalanuvchi shaxslarga nisbatan 

tatbiq etiladi hamda mazkur resurslardan foydalanish, shu jumladan cookie-fayllar orqali axborotni 

qayta ishlash jarayonlarida qo‘llaniladi (keyingi o‘rinlarda birgalikda — «Saytlar»). 

 

5. UMUMIY QOIDALAR 

5.1.  Cookie-fayllar yordamida olingan axborot Saytlarning to‘g‘ri va qulay ishlashini ta’minlash, 

Foydalanuvchi tomonidan tanlangan sozlamalarni saqlash, Saytlardan foydalanishni tahlil 

qilish, ularning mazmuni va funksional imkoniyatlarini takomillashtirish maqsadlarida 

ishlatilishi mumkin. 

5.2. Operator cookie-fayllardan foydalanish maqsadi va usuliga qarab quyidagi toifalardan 

foydalanishi mumkin: 

5.2.1 majburiy cookie-fayllar — Saytlarning to‘g‘ri va xavfsiz ishlashini ta’minlash, ularning 

ayrim funksiyalaridan va himoyalangan bo‘limlaridan foydalanish imkonini berish, texnik 

parametrlar va sozlamalarni saqlash, shuningdek Saytlardan ruxsatsiz foydalanishning oldini 

olish uchun zarur bo‘lgan cookie-fayllardir. Bunday cookie-fayllarni o‘chirib qo‘yish 

Saytlarning ayrim funksiyalaridan foydalanishning cheklanishiga yoki imkonsiz bo‘lishiga 

olib kelishi mumkin; 

5.2.2. funksional cookie-fayllar — Foydalanuvchi tomonidan tanlangan parametrlar va 

afzalliklarni, shu jumladan til, hudud, aks ettirish sozlamalari va Saytlardan foydalanishni 

shaxsiylashtirish hamda qulayligini ta’minlovchi boshqa parametrlarni saqlash uchun 

foydalaniladigan cookie-fayllardir; 

5.2.3. analitik cookie-fayllar — Foydalanuvchilarning Saytlar bilan qanday tarzda o‘zaro aloqada 

bo‘lishi, shu jumladan tashrif buyurilgan sahifalar, tashrif davomiyligi, foydalanilayotgan 

brauzer va qurilma, sahifalar o‘rtasidagi o‘tishlar hamda Saytlardan foydalanishning boshqa 

parametrlari to‘g‘risidagi axborotni to‘plash uchun foydalaniladigan cookie-fayllardir. 

Olingan axborot Saytlarning ishlashi, mazmuni va foydalanuvchi uchun qulayliklarini tahlil 

qilish va takomillashtirish, shuningdek texnik xatolarni aniqlash va bartaraf etish uchun 

ishlatiladi; 

https://www.perfectum.uz/
https://lk.perfectum.uz/
https://www.perfectum.uz/
https://lk.perfectum.uz/

5.2.4. marketing cookie-fayllari — Foydalanuvchilarning qiziqishlari va afzalliklarini tahlil qilish, 

tegishli kontent va reklama materiallarini taqdim etish, reklama va marketing tadbirlarining 

samaradorligini baholash, shuningdek zarur hollarda ayrim reklama materiallarining namoyish 

etilish sonini cheklash uchun foydalanilishi mumkin bo‘lgan cookie-fayllardir. 

5.3. Cookie-fayllar Foydalanuvchining qurilmasi tomonidan uzatiladigan texnik axborotni, shu 

jumladan IP-manzil, foydalanilayotgan brauzerning turi va versiyasi, qurilma turi va 

operatsion tizimi, Saytlarga tashrif buyurilgan sana va vaqt, ko‘rilgan sahifalar, Saytlarda 

bo‘lish davomiyligi, Saytlarga o‘tish manbasi, Foydalanuvchining Saytlardagi harakatlari, 

ulanishning texnik parametrlari, yuzaga keladigan texnik xatolar to‘g‘risidagi ma’lumotlar, 

shuningdek Saytlarning ishlashini ta’minlash va faoliyatini tahlil qilish uchun zarur bo‘lgan 

boshqa texnik ma’lumotlarni o‘z ichiga olishi mumkin. 

5.4. Operator cookie-fayllardan foydalanish orqali olingan axborotdan uchinchi shaxslarga 

Saytlarning ishlashini ta’minlash, texnik qo‘llab-quvvatlash, modernizatsiya qilish, 

takomillashtirish va rivojlantirish, ayrim servis va xizmatlarni taqdim etish, tahliliy va statistik 

tadqiqotlar o‘tkazish uchun Operator tomonidan shartnomalar asosida jalb etilgan hollarda, 

shuningdek O‘zbekiston Respublikasi qonunchiligida nazarda tutilgan boshqa hollarda 

foydalanish imkoniyatini berishga haqli. 

5.5. Cookie-fayllarni saqlash muddati ularning maqsadi va turiga bog‘liq. Sessiya cookie-fayllari 

Foydalanuvchining bir sessiyasi davomida ishlatiladi va, odatda, brauzer yopilgandan so‘ng 

o‘chiriladi. Doimiy cookie-fayllar qurilmada ular uchun belgilangan muddat davomida yoki 

Foydalanuvchi tomonidan o‘chirilgunga qadar yoxud foydalanilayotgan brauzer 

sozlamalariga muvofiq saqlanadi. 

5.6. Operator cookie-fayllar orqali olingan axborotni avtomatlashtirish vositalaridan foydalangan 

holda, qayta ishlash maqsadlariga erishish uchun zarur bo‘lgan hollarda va hajmda, shu 

jumladan yig‘ish, qayd etish, tizimlashtirish, jamlash, saqlash, aniqlashtirish, olish, 

foydalanish, uzatish, shaxssizlantirish, bloklash, o‘chirish va yo‘q qilishni amalga oshirishga 

haqli. 

5.7.   Operator cookie-fayllar orqali olinadigan axborotning xavfsizligini ta’minlash, shuningdek 

mazkur axborotni qonunga xilof yoki tasodifiy kirish, yo‘q qilish, o‘zgartirish, bloklash, 

nusxalash, tarqatish va boshqa noqonuniy harakatlardan himoya qilish uchun zarur texnik va 

tashkiliy choralarni ko‘radi. 

6. COOKIE-FAYLLARNI YIG‘ISH VA ULARDAN FOYDALANISH MAQSADLARI 

6.1. Cookie-fayllar orqali olingan axborot Operator tomonidan quyidagi maqsadlarda ishlatilishi 

mumkin: 

6.1.1. Saytlarning to‘liq va to‘g‘ri ishlashini ta’minlash; 

6.1.2. Foydalanuvchining sozlamalari va afzalliklarini saqlash; 

6.1.3. Saytlarning xavfsizligini ta’minlash va noqonuniy harakatlarning oldini olish; 

6.1.4. Tashriflar va Saytlardan foydalanish xususiyatlarini tahlil qilish; 

6.1.5. Statistik va tahliliy tadqiqotlar o‘tkazish; 

6.1.6. Texnik xatolarni aniqlash va bartaraf etish hamda Saytlarning barqaror ishlashini 

oshirish; 

6.1.7. Saytlarning mazmuni, funksional imkoniyatlari va foydalanuvchi uchun qulayliklarini 

takomillashtirish; 

6.1.8. Qonunchilik va Foydalanuvchining sozlamalariga muvofiq cookie-fayllardan 

foydalanishga yo‘l qo‘yilgan hollarda Foydalanuvchiga shaxsiylashtirilgan yoki boshqa 

tarzda tegishli kontent va takliflarni taqdim etish; 

6.1.9. Reklama va marketing tadbirlarini amalga oshirish, ularning samaradorligini baholash 

hamda zarur hollarda tegishli reklama materiallarini taqdim etish. 

 

7. COOKIE-FAYLLARNI BOSHQARISH 

7.1. Foydalanuvchi cookie-fayllardan foydalanishni o‘zi foydalanayotgan brauzer sozlamalari 

orqali hamda Saytlarda tegishli funksional imkoniyat mavjud bo‘lgan taqdirda, Operator 

tomonidan cookie-fayllar sozlamalarini boshqarish uchun taqdim etilgan mexanizm orqali 

boshqarishi mumkin. 

7.2. Foydalanuvchi mustaqil ravishda: 

• saqlangan cookie-fayllarni o‘chirishi; 

• ayrim yoki barcha toifadagi cookie-fayllardan foydalanishga ruxsat berishi yoki ularni 

bloklashi; 

• cookie-fayllarni qayta ishlash sozlamalarini o‘zgartirishi; 

• brauzerda cookie-fayllarni saqlash to‘g‘risidagi bildirishnomalarni sozlashi mumkin. 

7.3. Cookie-fayllarni boshqarish tartibi Foydalanuvchi foydalanayotgan brauzer, qurilma va uning 

operatsion tizimiga bog‘liq. Tegishli sozlamalarni o‘zgartirish uchun Foydalanuvchi 

foydalanilayotgan brauzer ishlab chiquvchisi yoki qurilma ishlab chiqaruvchisining 

yo‘riqnomalaridan foydalanishi mumkin. 

7.4. Cookie-fayllarning ayrim toifalarini o‘chirib qo‘yish Saytlarning ayrim funksiyalaridan 

foydalanish imkoniyatining cheklanishiga, ulardan foydalanish qulayligining pasayishiga yoki 

ayrim servislarning noto‘g‘ri ishlashiga olib kelishi mumkin. 



 

Политика использования cookie-файлов        КБ-COOKIE-002 
 

 
7.5. Foydalanuvchi Saytlarda bunday imkoniyat mavjud bo‘lgan taqdirda, cookie-fayllar 

sozlamalarini boshqarishning tegishli mexanizmi orqali majburiy bo‘lmagan cookie-fayllar 

toifalaridan foydalanishni rad etishga haqli. 

8. SIYOSATGA O‘ZGARTIRISHLAR KIRITISH 

8.1. Operator foydalanilayotgan texnologiyalar, Saytlarning funksional imkoniyatlari, 

qo‘llanilayotgan servislarning o‘zgarishi, O‘zbekiston Respublikasi qonunchiligi talablarining 

o‘zgarishi, shuningdek boshqa asoslarga ko‘ra mazkur Siyosatga o‘zgartirish va 

qo‘shimchalar kiritishga haqli. 

8.2. Siyosatning yangilangan tahriri Operatorning Saytlarida oxirgi yangilangan sana va/yoki 

kuchga kirgan sana ko‘rsatilgan holda joylashtiriladi. 

8.3. Siyosatning yangilangan tahriri joylashtirilganidan so‘ng Saytlardan foydalanishni davom 

ettirish Foydalanuvchining uning qoidalari bilan tanishganligini anglatadi, O‘zbekiston 

Respublikasi qonunchiligida Foydalanuvchining alohida roziligini olish zarurati nazarda 

tutilgan hollar bundan mustasno. 

 


